
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ওমর-খৈয়াম্

মানব সৃজন ক’রলে দিয়ে
মৃত্তিকাতে পাপের ছাপ,

মহান্ তোমার বিশ্ব-বাগে
খেলাও পঞ্চ-রিপুর সাপ;

পাপের কালো মূর্ত্তি নিয়ে
জীব জগতে ঘুরছে হায়—

মানুষ তোমায় ক’রছে ক্ষমা—
তুমিও, দেব, ক্ষমিও তায়! ॥ ৫৮

শুন্ছ বঁধূ—উপোস ভেঙে,
রাত্রি যবে এক প্রহর,

রম্জানেরি পর্ব্বশেষে
উঠনু গিয়ে কুমোর-ঘর,

চাঁদের দেখা নাই আকাশে,
ঘরটীতে কেউ নাইকো আর—

শুধুই কেবল তৈরী ভাঙ্গা
সুরাই যত মৃত্তিকার ॥ ৫৯ ॥

